
 
 

Umhverfis-, orku- og loftslagsráðuneytið  
Skuggasundi 1 
101 Reykjavík 
 

Reykjavík, 25. október 2022 
 
 
 
Efni: Umsögn NASF á Íslandi um frumvarp til laga um breytingu á lögum um náttúruvernd nr. 
60/2013 (losun úrgangs í náttúrunni) 
 
 
Umsagnaraðili 
NASF á Íslandi, kt. 601217-2440, með skráð aðsetur að Bergþórugötu 55, 101 Reykjavík. 
(„NASF“) er náttúruverndarsamtök sem hafa vernd Norður-Atlantshafslaxins að megin-
markmiði. Formaður NASF á Íslandi er Friðleifur Egill Guðmundsson, kt. 180680-6169 og 
stjórnarmenn eru Elvar Friðriksson kt. 111189-2349 og Gísli Sigurðsson kt. 270959-5129 
 
NASF á Íslandi (hér eftir „NASF“) stendur fyrir North Atlantic Salmon Fund og er afsprengi 
Verndarsjóðs villtra laxastofna kt. 550692-2449, sem Orri Vigfússon heitinn stofnaði og rak í 27 
ár.  
 
Umsögn 
 
NASF vill vekja athygli umhverfis- orku og loftslagsráðherra á þeirri staðreynd að á Íslandi er 
starfræktur mjög umdeildur og mengandi iðnaður sem virðist vera undanþeginn öllum reglum 
um losun úrgangs. Hér er um að ræða sjókvíaeldi. Sjókvíaeldi fylgir gríðarlega mikill úrgangur 
og hann er allur losaður beint í íslenska firði án þess að fyrir það séu einu sinni greidd 
frárennslisgjöld.  
 
Árið 2021 var framleiðsla á laxi á Íslandi um 46.000 tonn. Norska umhverfisstofnunin heldur því 
fram að frá hverju tonni af laxi sem framleiddur er í sjókvíum sé losaður úrgangur út í umhverfið 
sem jafngildir úrgangi frá 16 manns. Út frá þessu má því áætla að sjókvíaeldisiðnaðurinn hafi 
losað úrgang árið 2021 sem jafngildir 736.000 mann byggð. Fyrir það fékk iðnaðurinn engar 
sektir eða gjöld.  
 



Það er afar ánægjulegt að sjá að það eigi að beita sektum gegn einstaklingum og lögaðilum sem 
losa úrgang ólöglega út í náttúruna, en er ekki frekar sérstakt að undanskilja mengandi 
stóriðnað frá þessum reglum?  
 
 
NASF vonar að umsögn þessi verði tekin efnislega fyrir og stuðst verði við hana á næstu stigum 
málsins.  
 
 
 
 
 

Virðingarfyllst, 

 
 


